
Izjava OHR-a na konferenciji
za  medije  međunarodnih
organizacija
Posjeta visokog predstavnika Zagrebu

Visoki  predstavnik,  Paddy  Ashdown,  susrest  će  se  danas  u
Zagrebu sa hrvatskim premijerom Ivom Sanaderom. Ovaj sastanak
predstavlja  dio  redovnih  sastanaka  koje  visoki  predstavnik
održava sa čelnim ljudima vlasti u regionu. Razgovarat će se o
naporima koje Bosna i Hercegovina i Republika Hrvatska ulažu
na putu ka euro-atlantskim integracijama.

Visoki predstavnik će u srijedu posjetiti Budimpeštu, gdje će
održati govor o evropskoj sigurnosnoj i odbrambenoj politici
na konferenciji koju organiziraju ambasade Francuske i Velike
Britanije u Budimpešti.

 

Prvi zamjenik visokog predstavnika obratit će se načelnicima
iz tuzlanskog regiona

Prvi zamjenik visokog predstavnika, Donald Hays, učestovat će
danas na Forumu gradonačelnika u Tuzli, gdje će naglasiti
odlučujući značaj korištenja šansi nastalih direktnim izobrom
načelnika  u  BiH.  Novi  načelnici  imaju  mandat  za  koji  su
podršku  dobili  od  građana  te  koji  sa  sobom  nosi  nove
mogućnosti  i  nove  šanse.  Ukoliko  se  ovi  mandati  budu
iskoristili na racionalan način, sa kreativnošću i odlučnošću,
načelnici će biti u mogućnosti da pokrenu “tihu revoluciju”
koja  može  otpočeti  pružanjem  usluga  koje  građani  jedne
moderne, demokratske države imaju pravo očekivati da dobiju.

Prvi  zamjenik  visokog  predstavnika  posjetit  će  Udruženje
oboljelih od cerebralne paralize BiH

Ambasador Hays će sutra ujutro posjetiti prostorije Udruženja
oboljelih od cerebralne paralize na Grbavici.

Neki od vas možda poznaju ovaj objekat. Tu se nalaze café bar
i teretana i objekt se vodi na komercijalnoj osnovi i otvoren
je za građane, dok osobe oboljele od cerebralne paralize ove
prostorije također koriste za fizioterapiju.

Ambasador  Hays  će  biti  informiran  o  finansijskoj  i
administrativnoj pomoći za usluge  koje hendikepiranim osobama
pružaju organi vlasti BiH. Ambasador Hays će se susresti sa
predsjednikom  Udruženja  oboljelih  od  cerebralne  paralize,
Nevenkom Novotnijem, i premijerom Kantona Sarajevo, Denisom
Zvizdićem,  te  kantonalnom  ministricom  zdravstva,  Zehrom
Dizdarević.

Pozivaju se novinari da prisustvuju ovoj posjeti, tokom koje
će se naglasiti težak položaj građana kojima je najpotrebnija
pomoć, a koji ipak moraju da se suočavaju sa situacijom u
kojoj im se pružaju vrlo ograničene usluge zbog neefikasnih
sistema  prikupljanja  prihoda  i  raspodjele  sredstava  koji
postoje u Bosni i Hercegovini. Obavještenje ze medije će biti
izdato tokom dana.

 

Viši  zamjenik  visokog  predstavnika  vodit  će  razgovore  o
razvoju lokalnih zajednica

Viši zamjenik visokog predstavnika, Werner Wnendt, 8. i 9.
decembra posjetit će Srebrenicu, Višegrad, Goražde i Foču.
Ambasador Wnendt će se susresti sa predstavnicima lokalnih
zajednica i razgovarati o načinima na koje se može ojačati
civilno  društvo,  a  lokalne  vlasti  učiniti  efikasnijima.
Ambasador Wnendt će posjetiti selo povratnika, Dubište, kao i
tvornicu mlijeka i Zemljišni ured u Goraždu. Obavještenje za



medije u kojem će se saopštiti detalji ovih posjeta će se
izdati tokom dana.       


